
İŞİN ÜMUMİ XARAKTERİSTİKASI 
 

Mövzunun aktuallığı vә işlәnmә dәrәcәsi. Müasir dövrdә dünya 
iqtisadiyyatında baş verәn qlobal dәyişikliklәr, iqtisadi inteqrasiya 
proseslәrinin dәrinlәşmәsi, texnoloji tәrәqqinin sürәtlәnmәsi vә 
ekoloji çağırışların aktuallaşması milli iqtisadiyyatların inkişaf 
strategiyalarına yeni yanaşmaların tәtbiqini zәruri edir. Bu şәraitdә 
dayanıqlı inkişaf dövlәtlәrin sosial-iqtisadi siyasәtinin әsas 
prioritetlәrindәn birinә çevrilmişdir. Dayanıqlı iqtisadi inkişaf 
iqtisadiyyatın gәlәcәk dövr üçün perspektivlәri nәzәrә alınmaqla 
ehtiyatlarından sәmәrәli vә qәnaәtlә istifadә etmәklә, sosial vә ekoloji 
mәsәlәlәr dә nәzәrә alınaraq davamlı inkişafı özündә әks etdirir. 
Dayanıqlı inkişaf sosial-iqtisadi problemlәrin hәll edilmәsi üçün 
istehlak vә inkişaf arasında balansın saxlanması zәrurәtinә әsaslanır. 

Yeni qlobal vә regional reallıqlar fonunda Azәrbaycan 
iqtisadiyyatının da dayanıqlı inkişaf istiqamәtlәrinin müәyyәn 
edilmәsi xüsusi әhәmiyyәt kәsb edir. Hansı ki, yaradıcı vә innovativ 
bazaya, şәxsi tәşәbbüskarlıq vә özәl biznesin inkişafına әsaslanan 
dayanıqlı inkişaf modelinin qurulması daha yüksәk sosial rifah 
sәviyyәsinin tәmin edilmәsindә başlıca rol oynayacaqdır. Nәzәrә 
almaq lazımdır ki, dayanıqlı inkişafla bağlı tәrәfdaş olduğumuz 
beynәlxalq tәşkilatların tövsiyә etdiklәri norma vә prinsiplәrә paralel 
olaraq ölkәdә qәbul olunan normativ-hüquqi aktlarda yaradıcı vә 
innovativ cәmiyyәt quruculuğunun tәmin edilmәsinә töhfә vermәlidir.  

Ölkәmizdә iqtisadiyyatın dayanıqlı inkişafa nail olunması vә 
rәqabәtәdavamlı istehsal vә xidmәt strukturunun yaradılmasında 
iqtisadiyyatın şaxәlәndirilmәsi strateji әhәmiyyәt kәsb edәn әsas 
inkişaf istiqamәtlәrindәn biri kimi çıxış edir. İqtisadiyyatda artım 
templәrinin davam etmәsi, әmtәә vә xidmәtlәr ixracının hәcminin 
genişlәndirilmәsi isiqamәtindә dәrin şaxәlәndirmә siyasәtinin hәyata 
keçirilmәsi rәqabәtqabiliyyәtli vә innovativ cәmiyyәt quruculuğunun 
әsasını tәşkil edir.  

Milli iqtisadiyyatın dayanıqlı inkişafı iqtisadiyyatın strukturunun 
modernlәşdirilmәsinin şaxәlәndirmәyә transformasiyası ilә 
mümkündür. Burada әsas hәdәf iqtisadiyyatda qeyri-neft sektorunun 
payının artırılmasını tәmin etmәkdәn ibarәtdir. Qeyri-neft sәnayesi 
dayanıqlı inkişafın vә iqtisadi artımın әn әsas hәrәkәtverici 

amillәrindәn biri hesab olunduğundan, onun әhәmiyyәti getdikcә 
artmaqdadır. Neft-qaz sektorunun iqtisadi tәrәqqidә rolu 
qiymәtlәndirilәrәk qeyr-neft sektoruna xüsusi diqqәt yetirilmәsi 
günümüzün әsas tәlәbidir. İqtisadi rayonların yeni bölgüsü nәzәrә 
alınmaqla münbit işgüzar mühitin formalaşdırılması istiqamәtindә 
qeyri-neft sektoruna aid kiçik vә orta sahibkarlığın inkişaf etdirilmәsi, 
özünümәşğulluq proqramlarının stimulaşdırılması vasitәsilә dayanıqlı 
iş yerlәrinin yaradılması әn vacib mәsәlәlәrdәndir.  

Tәsadüfi deyildir ki, Azәrbaycan iqtisadiyyatının dayanıqlı 
inkişafına yönәlәn şaxәlәndirmә konsepsiyasının reallaşmasında ölkә 
başçısı cәnab İlham Әliyevin Azәrbaycanda Dayanıqlı İnkişaf üzrә 
Milli Әlaqәlәndirmә Şurasının yaradılması haqqında 06 dekabr 2016-
cı ildә imzaladağı Fәrmanı, hәmçinin Prezidentin digәr bir Fәrmanı ilә 
06 dekabr 2016-cı ildә tәsdiq edilmiş “Milli iqtisadiyyat vә 
iqtisadiyyatın әsas sektorları üzrә” Strateji Yol Xәritәlәri, elәcә dә 02 
fevral 2021-ci ildә tәsdiq edilmiş “Azәrbaycan 2030: sosial iqtisadi 
inkişafa dair Milli Prioritetlәr” xüsusi rol oynamışdır. Tәsdiq edilmiş 
Milli Prioritetlәrin icrası istiqamәtindә “Azәrbaycan Respublikasının 
2022-2026-cı illәrdә sosial-iqtisadi inkişaf Strategiyası” iqtisadiyyatın 
әsas bölmәlәri üzrә starteji hәdәflәrin müәyyәnlәşdirilmәsindә 
hәlledici әhәmiyyәtә malikdir. Bu sәnәdlәrdә nәzәrdә tutulan 
mәqsәdlәrin reallaşdırılması üçün mövcud potensialın, institusional 
mexanizmlәrin vә iqtisadi stimulların kompleks şәkildә 
araşdırılmasına ehtiyac vardır. Bu baxımdan Azәrbaycanın dayanıqlı 
inkişafının tәmin edilmәsindә iqtisadiyyatın şaxәlәndirilmәsinin әsas 
istiqamәtlәrinin müәyyәn edilmәsi, onların elmi-nәzәri vә praktiki 
aspketlәrinin araşdırılması aktual, çoxşaxәli vә strateji әhәmiyyәtә 
malik bir tәdqiqat mövzusudur. 

Dayanıqlı inkişafın xarakterik xüsusiyyәtlәrinin müәyyәn 
edilmәsindә, ixracın şaxәlәndirilmәsi üçün sәmәrәli hәll yollarının 
aşkara çıxarılmasında, qeyri-neft sektorunun inkişaf istiqamәtlәrinin 
araşdırılmasında ölkә alimlәri, Z.Ә.Sәmәdzadә, E.A.Quliyev, 
İ.H.Alıyev, H.Ә.Әliyev, A.Ş.Şәkәrәliyev, B.X.Ataşov, N.M.İmanov, 
T.N.Әliyev, M.A.Әhmәdov, T.S.Quliyev, E.Ә.İbrahimov, 
M.C.Hüseynov, U.K.Әlәkbәrov, V.İ.Bayramov, Ә.X.Nuriyev, 
R.Ş.Hәsәnov, V.S.Әyyubov, İ.H.İbrahimov, S.İ.Vәliyeva, 

E.B.Mәmmәdova, N.C.Qafarov, A.F.Abbasov, M.M.Mahmudov, 
R.B.Cәfәrova, H.A.Cәfәrli, T.S.Vәliyev,  T.A.Yadigarov vә başqaları 
tәrәfindәn geniş tәdqiqatlar aparılmışdır. Bu problemlә әlaqәdar xarici 
ölkә tәdqiqatçıları - D.E. Özmehmet, O.Tutulmaz, Matthev T.Huber, 
C.Stiqlitz, C.B.Foster, M.Abramovitz, D.Meadovs, D.Herman, 
N.Stokey, K.Saito, vә digәr alimlәr dayanıqlı iqtisadiyyata yönәlәn 
şaxәlәndirmә ilә bağlı әsaslı tәhlillәr aparmışlar.  

Tәdqiqatın obyekti vә predmeti. Tәdqiqatın obyekti dayanıqlı  
inkişaf konsepsiyası çәrçivәsindә iqtisadiyyatın şaxәlәndirilmәsi, 
onun strukturunun optimallaşdırılması vә rәqabәtәdavamlılığın 
artırılması proseslәri ilә xarakterizә olunan ölkә iqtisadiyyatı vә onun 
müxtәlif sahәlәridir. 

Tәdqiqatın predmetini dayanıqlı iqtisadi inkişaf konsepsiyasının 
formalaşması vә inkişaf mәrhәlәlәri, iqtisadiyyatın 
şaxәlәndirilmәsinin nәzәri vә praktiki aspektlәri, bu sahәdә 
beynәlxalq tәcrübәnin öyrәnilmәsi, habelә qeyri-neft sektorunun 
inkişafının ölkәnin uzunmüddәtli iqtisadi dayanıqlığının tәmin 
edilmәsindәki iqtisadi münasibәtlәr tәşkil edir. 

Tәdqiqatın mәqsәd vә vәzifәlәri. Tәdqiqat işinin mәqsәdi 
dayanıqlı iqtisadi inkişafın tәmin edilmәsi üçün milli iqtisadiyyatın 
şaxәlәndirilmәsinin nәzәri-metodoloji әsaslarını araşdırmaqdan,   
sektoral islahatlar hesabına rәqabәtqabiliyyәtliliyinin artırılması 
imkanlarını müәyyәn etmәkdәn vә elmi cәhәtdәn әsaslandırılmış 
tәkliflәr hazırlamaqdan ibarәtdir. Nәzәrdә tutulan mәqsәdә çatmaq 
üçün aşağıdakı vәzifәlәr müәyyәn edilmişdir: 

- dayanıqlı iqtisadi inkişafla bağlı nәzәri yanaşmaların sistemli 
araşdırılması vә tәsniflәşdirilmәsi; 

- milli iqtisadiyyatın dayanıqlı iqtisadi inkişaf konsepsiyasının 
tәhlili vә qiymәtlәndirilmәsi; 

- iqtisadi inkişafın dayanıqlılığını tәmin edәn dövlәt 
proqramlarının mövcud vәziyyәtinin tәdqiqi vә onların 
tәkmillәşdirilmәsi üçün yeni yanaşmaların işlәnib hazırlanması; 

- iqtisadiyyatın dayanıqlı inkişafı üçün şaxәlәndirmә 
istiqamәtlәrinin müәyyәnlәşdirmәsi vә tәkliflәr verilmәsi; 

- iqtisadiyyatın şaxәlәndirilmә sәviyyәsini әks etdirәn dayanıqlı 
struktur siyasәtinin әsas parametrlәrinin müәyyәn edilmәsi; 

- ölkә iqtisadiyyatının şaxәlәndirilmәsinin ayrı-ayrı sektor vә 
sahәlәr üzrә strateji әhәmiyyәtinin vә inkişaf perspektivlәrinin 
araşdırılması; 

- qeyri-neft sektorunun dayanıqlı inkişafında inevstisiya 
fәaliyyәtinin sәmәrәliliyinin artırılması imkanlarının qiymәtlәndirilmәsi; 

- dayanıqlı inkişafın tәmin edilmәsi baxımından innovativ 
resursların iqtisadiyyatın şaxәlәndirilmәsinә tәsir mexanizmlәrinin 
öyrәnilmәsi vә bu istiqamәtdә tәklif vә tövsiyәlәrin hazırlanması. 

Tәdqiqat metodları. Tәdqiqat zamanı elmi abstraksiya, müqayisәli 
tәhlil, sintez, induksiya vә deduksiya metodlarından, o cümlәdәn 
iqtisadi-riyazi proqramlaşdırma üsullarından istifadә edilmişdir.  

Müdafiәyә çıxarılan әsas müddәalar. Müdafiәyә tәqdim olunan 
әsas müddәalar aşağıdakılarla xarakterizә olunur: 

- dayanıqlı inkişaf anlayışının meydana çıxma sәbәblәrinin vә 
onun sәciyyәvi xüsusiyyәtlәrinin nәzәri-metodoloji aspektdә 
araşdırılması bu konsepsiyanın elmi әsaslarının vә praktik tәtbiq 
sahәlәrinin müәyyәnlәşdirilmәsindә mühüm әhәmiyyәt kәsb edir; 

- iqtisadiyyatın şaxәlәndirilmәsi әsasında formalaşan dayanıqlı 
inkişafda tәkcә iqtisadi artımla bağlı parametrlәr deyil, hәm dә sosial 
vә ekoloji yönümlü amillәr dә nәzәrә alındığından ümumilәşdirilmiş 
vә kompleks tәdbirlәrin hәyata keçirilmәsinә ehtiyac yaranmışdır; 

- iqtisadiyyatın şaxәlәndirilmәsini yalnız mәhsul istehsalının vә 
çeşidinin artırılması ilә deyil, hәm dә ixrac bazarlarının şaxәlәndirilmәsi 
ilә müşayiәt olunan iqtisadi tәhlükәsizliyin tәmin olunması, böhran 
anlarında manevr imkanlarının genişlәndirilmәsi vә rәqabәtqabiliyyәtli 
mәhsulların formalaşması baxımından özünәmәxsus yanaşmaların 
tәtbiqi ilә mümkünlüyünә zәrurәt formalaşmışdır; 

- milli iqtisadiyyatın strukturunun dinamik vә optimal şәkildә 
tәşkili, hasilat sәnayesinin müasir tәlәblәrә uyğun yenidәn qurulması 
ilә yanaşı, texnoloji gerilәmәnin aradan qaldırılması üçün iqtisadi-
hüquqi mexanizmlәrin tәtbiq edilmәsi әsas şәrtә çevirmişdir; 

- iqtisadiyyatın şaxәlәndirilmәsindә perspektiv sahә olan kәnd 
tәsәrrüfatında dayanıqlı inkişafın hәyata keçirilmәsi üçün zәruri olan 
institusional, iqtisadi vә ekoloji mexanizmlәrin sistemli şәkildә 
tәdqiqinә, bu sahәdә praktik vә elmi әsaslı modellәrin 
formalaşdırılmasına ehtiyac duyulur; 

- ölkәdә innovasiya yönümlü bazar iqtisadiyyatının 
formalaşdırılması vә rәqabәt üstünlüyünün tәmin olunması mәqsәdilә 
dövlәt-özәl әmәkdaşlığına әsaslanan vә innovativ fәaliyyәtin 
koordinasiyalı tәşkili ilә müşayiәt olunan sәmәrәli ekosisteminin 
qurulmasının әhәmiyyәti artmışdır; 

- ölkә iqtisadiyyatının neft amilindәn asılılığının azaldılması 
istiqamәtindә qeyri-neft sektorunun inkişafının sürәtlәndirilmәsi üçün 
bu sahәyә yeni investisiyaların cәlb olunması vә onların maliyyә 
mәnbәlәrinin müәyyәnlәşdirilmәsi zәrurәti meydana çıxmışdır. 

Tәdqiqatın elmi yeniliyi. Tәdqiqatın elmi yeniliyi iqtisadi 
cәhәtdәn әsaslandırılmış aşağıdakı istiqamәtlәrdә öz әksini tapır:  

- milli iqtisadiyyatın şaxәlәndirilmәsinin real vәziyyәti araşdırılmış 
vә gәlәcәk inkişaf modeli haqqında tәhlil aparılaraq hәm daxili bazarlar 
çәrçivәsindә, hәm dә regional vә beynәlxalq bazarların tәlәbinә uyğun 
mәhsullar istehsalına şәrait yaradan mühitin vә әlverişli sektorların 
yaradılması istiqamәtindә perspektivlәr nәzәrdәn keçirilmişdir; 

- ölkә iqtisadiyyatının optimal strukturunun formalaşmasında 
dәyişәn dünya reallıqları vә tәlәblәri nәzәrә alınmaqla baş verәn 
dәyişikliklәrin diqqәtlә izlәnilmәsi vә profilaktik tәdbirlәrin görülmәsi 
üçün konkret istiqamәtlәr işlәnilmişdir; 

- ixracın şaxәlәndirilmәsinin iqtisadi sabitlik üçün vacibliyi 
әsaslandırılmış, hәmçinin regional miqyasda müşahidә edilәn qeyri-
stabil konyunktura şәraitindә mәhsullların çeşidlәrinin artırılması ilә 
yanaşı, mövcud bazarlar qorunmaqla yeni, daha gәlirli bazarların 
tapılmasının әsas cәhәtlәri aşkara çıxarılmışdır; 

- qeyri-neft sektorunun әsas sahәsi hesab edilәn kәnd tәsәrrüfatının 
dayanıqlı inkişafı üçün intensiv tәsәrrüfatçılıq modelinә keçidin 
әhәmiyyәti göstәrilmiş vә әsas istiqamәtlәri müәyyәn edilmişdir; 

- iqtisadi inkişafda әsas hәrәkәtverici sahәlәrdәn hesab olunan 
turizmin konkret sahәlәr üzrә inkişaf istiqamәtlәri göstәrilmiş, turizmin 
qeyri-neft sektorunun tәrkibindә әhәmiyyәti qiymәtlәndirilmişdir; 

- qeyri-neft sektoruna aid olan sahәlәrdә dayanıqlı inkişafın tәmin 
olunması üçün innovasiya – investisiya yönümlü tәsәrrüfatçılıq modeli 
әsaslandırılmış vә onun әsas komponentlәri müәyyәn edilmişdir. 

Tәdqiqat işinin nәzәri vә praktik әhәmiyyәti. Tәdqiqat işindә 
әldә edilәn tövsiyәlәr vә tәkliflәr iqtisadiyyatın şaxәlәndirilmәsinә 

әsaslanan dayanıqlı sistemin qurulması üçün konkret istiqamәtlәrin 
müәyyәnlәşdirilmәsindә, müxtәlif dövlәt orqanları tәrәfindәn 
dayanıqlı iqtisadi inkişafla bağlı proqramaların hazırlanmasında, o 
cümlәdәn qeyri-neft sektorunun ayrı-ayrı sahәlәrinin inkişaf 
etdirilmәsindә nәzәri vә praktik әhәmiyyәt kәsb edir. 

Hәmçinin tәdqiqatın uyğun materiallarından ali tәhsil müәssisәlәrindә 
profil ixtisas tәlәbәlәri üçün tәdris vәsaiti kimi istifadә edilә bilәr. 

Aprobasiyası vә tәtbiqi. Әldә olunmuş nәticәlәrlә bağlı müәllifin 
Azәrbaycanda, Türkiyәdә, Ukraynada vә Rusiyada keçirilәn elmi vә 
elmi-praktiki konfranslarda mәruzәlәri olmuşdur. Dissertasiya işinin 
mövzusuna dair 19 elmi әsәr, o cümlәdәn, 6 mәqalә vә 13 tezis, onlardan 
1 mәqalә vә 6 tezis xaricdә olmaqla Ali Attestasiya Komissiyasının 
tövsiyә etdiyi nüfuzlu yerli vә xarici jurnallarda dәrc olunmuşdur. 
Onlardan “Milli iqtisadiyyatın inkişafında qeyri-neft sektorunun rolu” 
(Bakı, 2020), “Аzәrbaycanda ı̇xracın dı̇versı̇fikası̇yasında kı̇çı̇k vә orta 
sahı̇bkarlığın rolunun artırılması ı̇stı̇qamәtlәrı̇” (Xarkov, 2021), Dövlәtin 
innovasiya siyasәtinin iqtisadiyyatın rәqabәtәdavamlı inkişafına tәsiri 
(Mingәçevir, 2021), “Qarabağda “ağıllı şәhәr” vә “ağıllı kәnd” 
konsepsiyasının tәtbiqi bölgәnin inkişafını sürәtlәndirәcәk başlıca amil 
kimi” (Xarkov, 2022), “Green economy prospects in the sustainable 
development of Azerbaijan” (Аnapа, 2025), “The role of sustainable 
investment climate in the development of the economy of Azerbaijan” 
(Petrozavodsk, 2025) adlı tezislәri göstәrmәk olar.  

Bunlarla yanaşı tәdqiqat mövzusuna dair “Koronavirus (COVİD-
19) pandemiyasının turizm sektoruna tәsirinin iqtisadi nәticәlәri” 
(Mingәçevir, 2021), “The role of export diversification in ensuring the 
stability of the national economy” (Moscow, 2024), “Milli 
iqtisadiyyatın strukturunda hәyata keçirilәn şaxәlәndirmәnin dayanıqlı 
inkişafın tәmin edilmәsindә rolu” (Bakı, 2024), “İqtisadiyyatın 
şaxәlәndirilmәsi istiqamәtindә qeyri-neft sektorunun xüsusi çәkisinin 
artmasında kәnd tәsәrrüfatının rolu” (Gәncә, 2024), “Dayanıqlı 
turizm: iqtisadiyyatın şaxәlәndirilmәsinә yönәlәn strategiyanın әsas 
istiqamәtlәrindәn biri kimi” (Bakı, 2024), “Milli iqtisadiyyatın 
strukturunda hәyata keçirilәn şaxәlәndirmәnin dayanıqlı inkişafın 
tәmin edilmәsindә rolu” (Bakı, 2024) adlı mәqalәlәr nüfuzlu elmi 
jurnallarda dәrc olunmuşdur.  

Dissertasiya işinin yerinә yetirildiyi tәşkilatın adı. Gәncә Dövlәt 
Universiteti. 

Dissertasiyanın struktur bölmәlәrinin ayrılıqda hәcmi qeyd 
olunmaqla işarә ilә ümumi hәcmi. Dissertasiya işi giriş, 3 fәsil, nәticә, 
әdәbiyyat siyahısından ibarәtdir. Burada 15 cәdvәl, 1 qrafik, 6 diaqram 
vә 4 şәkil verilmişdir. Giriş 12693 işarәdәn, birinci fәsil 95857 işarәdәn, 
ikinci fәsil 63167 işarәdәn, üçüncü fәsil 55591 işarәdәn, nәticә 6686 
işarәdәn, ümumilikdә isә dissertasiya cәdvәllәr, diaqramlar, şәkillәr, 
qrafiklәr vә әdәbiyyat siyahısı nәzәrә alınmadan cәmi 233994 işarәdәn 
ibarәtdir. İşdә 121 adda әdәbiyyatdan istifadә olunmuşdur. 

 
TӘDQİQAT İŞİNİN QISA MӘZMUNU 

 
Dissertasiya işinin giriş hissәsindә mövzunun aktuallığı, problemin 

öyrәnilmәsi vәziyyәti, tәdqiqatın mәqsәd vә vәzifәlәri, obyekti, predmeti, 
elmi yeniliyi, tәcrübi әhәmiyyәti vә aprobasiyası şәrh olunmuşdur.  

Dissertasiya işinin “Dayanıqlı iqtisadi inkişafın nәzәri әsasları, 
obyektiv qanunauyğunluqları vә prinsiplәri” adlanan I fәslindә 
dayanıqlı iqtisadi inkişafın mәzmunu, dayanıqlı iqtisadi inkişafla bağlı 
nәzәri yanaşmalar, dayanıqlı iqtisadi inkişafa xas olan başlıca 
xüsusiyyәtlәr vә prinsiplәr, ölkәmizdә dayanıqlı iqtisadi inkişafın 
zәruriliyi, onun mәqsәdlәri vә meyillәri şәrh edilir. 

Dayanıqlı iqtisadi inkişaf resursların istismarı sәviyyәsi vә 
istiqamәtinin, müasir texnoloji reallıqların, sosial rifah cәmiyyәtinin 
cari mәqsәdlәrә vә gәlәcәk planlara dәyәr qatdığı bir prosesidir. 
Dayanıqlı iqtisadi inkişaf dövlәt qarşısında bir sıra vәzifәlәr yaradır. 
Bu vәzifәlәrdәn biri vә әn vacibi daxili sabitlik hesab olnuur. Çünki 
iqtisadi islahatların sәmәrәliliyi, xarici rәqabәtin mәnfi tәsirlәrindәn 
qorunmaq üçün daxili sabitliyә nail olunmalıdır. 

Dayanıqlı inkişaf nәzәriyyәsinin tәhlili prosesindә әsasәn iki cәhәtә 
üstünlük verilir. Birinci cәhәt, dayanıqlı iqtisadi inkişafın 
dinamikasını, meyarlarını, o cümlәdәn inkişaf sәviyyәsinin müәyyәn 
edәn indikatorlarının seçilmәsini özündә birlәşdirir. İkinci cәhәt isә 
dayanıqlı iqtisadi inkişaf konsepsiyası üzrә idarәetmәnin әsas forma 
vә metodlarının seçilmәsi prinsiplәrini әhatә edir. Beynәlaxaq 
ticarәtin genişlәndiyi vә qloballaşma prosesinin artdığı müasir dövrdә 

bir çox ölkәlәrdә dayanıqlı iqtisadi inkişaf modelinә transformasiya 
yeni mahiyyәt daşımaqdadır. Elә problemlәr vә hәll olunmalı 
mәsәlәlәrin xüsusiyyәti mövcuddur ki, onların bәzilәri sahәvi, bәzilәri 
isә demoqrafik xarakter daşımaqdadır. 

Dayanıqlılıq birgә yaşayışı tәmin etmәk vә ekosistemdә baş verәn 
hadisәlәrә vә iş prosesinә hörmәt etmәkdir. Dayanıqlı inkişafa dair 
әdәbiyyatlarda çoxlu tәriflәr olsa da, onun mәzmununa aid birmәnalı 
formada, hamılıqla qәbul edilmiş fikirlәr, demәk olar ki, yoxdur. 
Yaşadığımız dövrdә “dayanıqlı inkişaf” әtraf mühitә zәrәr yetirmәyәn, 
insan hәyatının ekoloji, iqtisadi vә sosial cәhәtlәri arasında nizam 
yaratmağa yönәlәn, sosial problemlәrin hәllinә istiqamәtlәnәn iqtisadi 
inkişaf kimi dәrk edilir.  

Dayanıqlı iqtisadiyyat dedikdә o nәzәrdә tutulur ki, iqtisadi 
sәmәrәnin әldә olunması sosial әdalәtә әsaslansın, hәmçinin ekoloji 
tarazlığın qorunması mәcburiliyini müzakirә mövzusu etsin. Mәhz 
dayanıqlı cәmiyyәt ideyasının ayrılmaz tәrkib hissәsi olan yaşıl 
iqtisadiyyatın bәrqәrar olması bәşәr alәminin gәlәcәyi üçün 
qaçınılmaz әhәmiyyәt kәsb edir. 

Akademik Z.Sәmәdzadә qeyd edir: “Davamlı inkişaf konsepsiyası 
belә bir sivil yanaşma tәşkil edir ki, sosial-iqtisadi sistemlәrin vә 
inkişaf modellәrinin xarakterindәn asılı olmayaraq milli iqtisadiyyatın 
elә bir inkişafını tәmin etmәk lazımdır ki, elmi-texnii tәrәqqinin tәtbiqi 
vә inkişafı güclәndikcә insanların davamlı yaşayış prinsiplәri 
gözlәnilsin vә әtraf mühitin tarazlığı pozulmasın”.1 

Rus iqtisadçısı Leonid İvanoviç Abalkin qeyd edir: “Milli 
iqtisadiyyatın dayanıqlılığı onun tәhlükәsiz vә sabit inkişafı, daim 
yenilәşә bilmә vә özünü tәkmillәşdirmә meyarları әsasında müәyyәn 
edilmәlidir. Yalnız bu halda milli iqtisadiyyatın bir sistem kimi gәlәcәk 
perspektivdә inkişafından söhbәt gedә bilәr ”. 

İngilis mütәfәkkiri Con Stüart Mill hesab edir ki, insanların rifah 
sәviyyәsinin yüksәlmәsi qarşılıqlı anlayışa әsaslanan münasibәtlәrlә 
vә dayanıqlılığa yönәlmәklә tәmin edilә bilәr. 

Dayanıqlı inkişaf bәşәriyyәtin mövcudluğu vә varlığını davam 

 
1 Sәmәdzadә, Z.Ә. Azәrbaycan iqtisadiyyatı 100 ildә (4 cilddә) / Z.Ә.Sәmәdzadә. – 
Bakı: İqtisadi Ensiklopediya Evi, – 2022. – 636 s. 

etdirmәsi üçün tәlәbatların ödәnilmәsi şәrtlәrinin müәyyәnlәşdirilmәsini 
әhatә edir. Cәmiyyәt tәlәbatlarının tәmin edilmәsi vә resursların istifadәsi 
özlüyündә biosferin mühafizә edilmәsi ilә yanaşı gәlәcәk nәsillәrin zәruri 
maraqlarının sıxışdırılmamasına yönәlmәlidir. 

İqtisadiyyatlarının tәrkibinә daxil olan tәsәrrüfatların biomüxtәfliyә 
tәsirini minimuma endirmәk vә yaxud fәaliyyәti nәzarәtdә saxlamaq 
tәlәb olunur. Bu mәqsәdlә әmtәә vә xidmәtlәrin dövriyyәsinә cәmiyyәt 
hәyatının әvәzedilmәz elementi kimi tәqdim etmәyә yönәlmiş bazar 
qanunlarına әsaslanan cәmiyyәtin hәdәflәri arasında hәlli vacib olan 
tәmiz texnologiyaların әlçatanlığı problemi hәll edilmәdikcә qeyri-
adekvat hadisәlәrin biosferә zәrәrli tәsiri davam edәcәk.  

Dayanıqlı inkişafın hazırda elmi ictimaiyyәt tәrәfindәn qәbul edilәn 
fәlsәfi mahiyyәtinә ilk yanaşmalar 1972-ci ildә Roma Klubunun 
hesabatlarında rast gәlinir. Hesabatın müәlliflәri olan Dennis Midovs vә 
Donella Midovs dayanıqlı inkişafı böhranlara hazır olan dayanıqlı 
xüsusiyyәtlәrә malik vә dövrün yaşayış tәlәblәrinә cavab verәn inkişaf 
modeli kimi nәzәrdәn keçirirdilәr. Roma Klubunun C.Forrester, 
E.Pestel, U.Kolombo kimi görkәmli nümayәndәlәri insan-cәmiyyәt 
münasibәtlәrinә fәrdi vә ya qrup sәviyyәsindә deyil, bәşәri maraqlar 
nöqteyi-nәzәrdәn baxmağı mәqbul hesab etmişlәr. 

İqtisadi cәhәtәdәn böyük nailiyyәtlәr әldә etmiş ölkәlәrin sosial-
iqtisadi tәrәqqi modellәrindә tәtbiq edilәn inkişaf anlayışı әnәnәvi 
formadan fәrqli yönә istiqamәtlәnmiş vә tәkmillәşmiş bir sistem halını 
almışdır. Әnәnәvi inkişaf yolu әsasәn zәif inkişaf etmiş ölkәlәr 
tәrәfindәn tәtbiq edilmişdir. Nәticәdә, dünya ölkәlәrindә kәskin 
sosial-iqtisadi fәrqlәrin daha da dәrinlәşmәsinә vә kәskinlәşmәsinә 
sәbәb olmuş, bu fәrqlәrin minimuma endirilmәsi әsas dünyәvi 
mәsәlәyә çevrilmişdir. 1992-ci ildә Rio-de-Janeyro şәhәrindә әtraf 
mühit vә inkişaf üzrә BMT-nin Konfransı keçirilmişdir. Konfransda 
bәşәr cәmiyyәti üçün son dәrәcә әhәmiyyәtli olan Dayanıqlı İnkişaf 
Konsepsiyası qәbul edildi. 

2002-ci ildә CAR-ın Yohhanesburq şәhәrindә BMT-nin 
tәşkilatçılığı ilә Dayanıqlı İnkişaf üzrә Beynәlxalq Sammit 
keçirilmişdir. Yoxsulluğun azaldılması, sağlam iqtisadiyyat, tәmiz 
kәnd tәsәrrüfatı bölmәsi, müasir tәhsil vә sәhiyyә infrastrukturunun 
yaradılması sammitdә müzakirә edilәn әsas mövzular olmuşdur. 

Habelә zirvәdә qloballaşmanın yaratdığı mәnfi tәsirlәrin minimuma 
endirilmәsi, sәmәrәli istehsal vә istehlak nümunәlәrinin yaradılması 
kimi mәsәlәlәr dә diqqәtә çatdırılmışdır. 

BMT Baş Assambleyası 2014-cü ilin iyulunda Davamlı İnkişaf 
Mәqsәdlәri üzrә davamlı inkişafa nail olmaq üçün bir sıra ekoloji, iqtisadi 
vә sosial mәsәlәlәri әks etdirәn sәnәdlәri tәsdiqlәmişdir. Sәnәdlәrdә 
tәqdim olunan dayanıqlı inkişaf hәdәflәri, yoxsulluğun, bәrabәrsizliyin 
azaldılmasına, cәmiyyәtin mәnfi tәsirlәrindәn uzaqlaşmasına vә 
Minilliyin İnkişaf Mәqsәdlәrinin reallaşmasına xidmәt edir. 

Dayanıqlı iqtisadi inkişafı üzrә tәdbirlәr hәrәkatı ayrı-ayrı ölkәlәrdә 
geniş vüsәt almağa başlamış vә XXI әsrin qarşısında duran әsas yol 
xәritәsi hesab edilmişdir. BMT-nin tәşkilati rәhbәrliyi ilә dayanıqlı 
iqtisadi inkişafa zәmin yaradacaq orta vә uzunmüddәtli yeni hәdәflәr 
vә mәqsәdlәr qәbul edilmişdir. 25-27 sentyabr 2015-ci il tarixindә 
keçirilәn vә 193 ölkәnin dayanıqlı inkişafa dair öhdәliklәr götürdüyü 
Dünya Sammitindә 2015-2030 -cu illәri әhatә edәn 17 mәqsәd vә 169 
hәdәf müәyyәn edilmişdir. 

Prezident İlham Әliyev tәrәfindәn “Dünyamızın transformasiyası: 
2030-cu ilәdәk dayanıqlı inkişaf sahәsindә Gündәlik”lә әlaqәdar 
öhdәliklәr üzrә dövlәt orqanlarının yerinә yetirmәli olduğu vәzifәlәrin 
kompleks koordinasiyası tәmin etmәk vә icrası tәşkil etmәk üçün 
öhdәliklәr müәyyәn edilmişdir. Bu mәqsәdlә ölkә Prezidentinin 6 
oktyabr 2016-cı il tarixli fәrmanı ilә tәsdiq edilmiş “Dayanıqlı İnkişaf 
üzrә Milli Әlaqәlәndirmә Şurası” yaradılmışdır. Şuranın mәqsәdi 
müәyyәnlәşdirilәn hәdәflәrә uyğun olaraq milli prioritetlәri 
müәyyәnlәşdirmәkdәn, ölkәdә qәbul edilәn normativ-hüquqi aktların 
Dayanıqlı İnkişaf Mәqsәdlәrinә uyğunluğunu tәmin etmәkdәn vә bu 
mәqsәdlәrә uyğun olaraq hesabatlar hazırlamaqdan ibarәtdir. Şura 
fәaliyyәtindә işçi qruplar yaratmaq, yerli vә xarici mütәxәssislәr cәlb 
etmәk, o cümlәdәn beynәlxalq tәşkilatların tәcrübәsindәn istifadә 
etmәk hüququna malikdir.  

Ölkә başçısı İlham Әliyev tәrәfindәn 2021-ci il fevralın 2-dә 
imzalanan sәrәncamla “Azәrbaycan 2030: sosial-iqtisadi inkişafa dair 
Milli Prioritetlәr” tәsdiq olunmuşdur. Sәrәncamda da qeyd olunduğu 
kimi, milli iqtisadiyyatın yüksәk templәrlә inkişafı vә müasirlәşmәsi 
özünün hәrtәfәrli dönüş mәrәhәlәsindәdir. Azәrbaycan nәinki 

regional, hәmçinin beynәlxalq sәviyyәdә böyük layihәlәrin iştirakçısı 
vә müәllifi olmaqla etibarlı tәrәfdaş statusu qazanmışdır. Әldә edilәn 
iqtisadi nailiyyәtlәr, ölkәmizin qazandığı siyasi-ictimai nüfuz hәrbi 
qüdrәtimizin artmasında hәlledici rol oynamış vә bu bizi nәticәdә 
torpaqlarımızın düşmәn işğalından azad olması vә suverenliyimizin 
bәrpası ilә nәtәcәlәnәn qәlәbәyә aparmışdır. Qazanılmış qәlәbә 
qarşıdakı dövrdә yeni islahatların vә dayanıqlı gәlәcәyin qurulması 
üçün zәmin olmuşdur. 

Prezidentin imzaladığı 22 iyul 2022-ci il 3378 nömrәli Sәrәncamı 
ilә “Azәrbaycan Respublikasının 2022–2026-cı illәrdә sosial-iqtisadi 
inkişaf Strategiyası” tәsdiq edilmişdir. Dövlәt başçısının imzaladığı 
Sәrәncam Milli Priorotetlәrin reallaşdırılması mәqsәdini daşıyır.  

Dissertasiya işinin “Azәrbaycan Respublikasında dayanıqlı 
iqtisadi inkişafın müasir vәziyyәtinin tәhlili vә qiymәtlәndirilmәsi” 
adlanan II fәslindә Azәrbaycanda dayanıqlı inkişafı tәmin edәn sosial-
iqtisadi amillәr, Azәrbaycanın dayanıqlı iqtisadi inkişafının qeyri-neft 
bölmәsi hesabına şaxәlәndirilmәsinin struktur tәhlili, regionlarda qeyri-
neft sektorunun dayanıqlı iqtisadi inkişafa tәsirinin qiymәtlәndirilmәsi 
mәsәlәlәri araşdırılmış vә tәhlil edilmişdir. 

Müasir dövrdә şaxәlәndirmә anlayışı milli iqtisadiyyatın inkişaf 
parametrlәrinin vә meyillәrinin xarakterizә edilmәsindә, hәmçinin 
iqtisadi subyektlәrin fәaliyyәt xarakterlәrinә görә qruplara ayrılmasında 
әsas hәrәkәtverici qüvvә kimi meydana çıxır. Bir reallığı nәzәr almaq 
lazımdır ki, şaxәlәndirmә tәdbirlәri koordinasiyaya әsaslanan vә 
mürәkkәb proses olduğundan heç dә asan başa gәlmir. Bәzi hallarda 
hәdәflәnәn nәticәlәri әldә etmәk üçün reallaşdırılan siyasәt әks tәsirlәr 
göstәrәrәk digәr sektorların tәzyiq altında qalması ilә yekunlaşa bilәr.2 

Ölkәnin gәlәcәk iqtisadi tәrәqqisi bir sıra vacib amillәrdәn asılıdır 
ki, onlar xüsusi әhәmiyyәt daşıyır: 

- qeyri-neft sahәlәrinin inkişafı vasitәsilә dayanıqlı iqtisadi 
artımın tәmin olunması; 

- müxtәlif sahәlәr üzrә balanslı inkişafın tәşviqi; 
- ÜDM-in strukturunda tәbii ehtiyatlara әsaslanan gәlirlәrin 

 
2 Şәkәrәliyev, A.Ş. Dövlәtin iqtisadi siyasәti: dayanıqlı vә davamlı inkişafın 
tәntәnәsi / A.Ş.Şәkәrәliyev. – Bakı. İqtisad Universiteti nәşriyyatı, – 2011. – 542 s. 

payının azaldılması, qeyri-neft sektorunun rolu vә әhәmiyyәtinin 
artırılması. 

Neft gәlirlәrinin Azәrbaycan iqtisadiyyatının ayrı-ayrı sahәlәrinin 
inkişafı mәqsәdi ilә kapital qoyuluşlarına çevrilmәsi dayanıqlı inkişaf 
meyillәrinin qorunması üçün xüsusi әhәmiyyәt kәsb edir.  

Qeyri-neft sahәsindә sürәtli inkişafın tәmin olunması, bu sahәnin 
hesabına adambaşına düşәn ÜDM-in yüksәldilmәsi vә onun 
strukturunda qeyri-neft sektorunun payının әhәmiyyәtli dәrәcәdә 
artırılması, elәcә dә adambaşına qeyri-neft ixracının böyümәsinin 
tәmin edilmәsi әsas mәqsәdlәrdәndir. 

2022-ci ildә vә 2023-cü ildә ÜDM-dә mәdәnçıxarma sәnayesinin 
payı müvafiq olaraq 36,0% vә 26,2% olmuşdur. 2024-cü ildә bu sahәnin 
ÜDM-in 22,9%-lik hissәsini tәşkil etdiyini nәzәrә alsaq  tәdqiq 
etdiyimiz dövr intervalında 2021-ci ildәn sonra әn aşağı göstәricidir.  

ÜDM-in strukturunda mәdәnçıxarma sәnayesinin dinamikasını  
müәyyәnlәşdirәn әsas indikator neft-qaz hasilatı hesab edilir. Qeyd 
etmәk lazımdır ki, neft gәlirlәrinin Azәrbaycan iqtisadiyyatının ayrı-
ayrı sahәlәrinin inkişafı mәqsәdi ilә kapital qoyuluşlarına çevrilmәsi 
dayanıqlı inkişaf meyillәrinin qorunması üçün xüsusi әhәmiyyәt kәsb 
edir (diaqram 1). 

 

 
 

Diaqram 1. Neft-qaz vә qeyri-neft sektorunda ÜDM-in artım sürәtlәri, әvvәlki 
ilә nisbәtәn, faizlә 

Mәnbә: DSK-nın mәlumatları әsasında müәllif tәrәfindәn tәrtib edilmişdir. 
https://www.stat.gov.az/source/system_nat_accounts/ 

Diaqramdan aydın olur ki, neft-qaz ÜDM-inin artım vә bәrpa 
templәri qeyri-neft sektoru ÜDM-inә nisbәtәn daha yavaş şәkildә baş 
verir. Ümumi dәyişmә trendinә diqqәt yetirsәk neft-qaz sektorunda 
yaradılan ÜDM-dә azalma daha kәskin şәkildә özünü biruzә 
vermişdir. Belә ki, 2020-ci illәrdә neft-qaz ÜDM-inin azalması 6,5% 
sәviyyәsindә olmuşdur. Qeyri-neft sektorunda әrsәyә gәlәn ÜDM-dә 
maksimum azalma 2016-cı ildә olmuş vә 4,4% tәşkil etmişdir. Belә 
ki, qeyri-neft sektorunda istehsal edilәn ÜDM-in artımında әn yüksәk 
göstәrici 2022-ci ildә qeydә alınmışdır. Artım 9%-ә bәrabәr olmuşdur. 
Sonrakı iki ildә, yәni 2023 vә 2024-cü illәrdә artım templәri 
zәiflәyәrәk 4,5 vә 6,1%-ә uyğun gәlmişdir. 

Azәrbaycanın milli iqtisadi inkişafında qeyri-neft sektorunun ixrac 
potensialının artırılması, milli maraqların qorunması vә ölkәnin qlobal 
iqtisadi sistemә uğurla inteqrasiyası baxımından mühüm әhәmiyyәt 
daşıyır.3  

Rusiya-Ukrayna müharibәsi başlayandan sonra әsas ixrac 
tәrәfdaşlarımızdan hesab edilәn, Azәrbaycanla geniş ticarәt әlaqәlәrinә 
malik olan vә ölkәmizin ixrac etdiyi mühüm növ mәhsulların әsas 
idxalçılarından olan bu iki ölkәyә mәhsul nәqlindә vaxtaşırı 
problemlәrlә üzlәşirik. Bu mәnfi tendensiyanı Azәrbaycanla Ukrayna 
arasında ticarәt dövriyyәsinin hәcmindәki azalmada aydın görmәk olur.  
İki ölkә arasında 2021-ci ildә 922.483,5 min manatlıq ticarәt dövriyyәsi 
gerilәyәrәk 2022-ci ildә 617.704,1 min manat olmuşdur. Anoloji 
göstәrici 2023-cü ildә isә 353.774,6 min manat tәşkil etmiş vә 2021-ci 
illә müqayisәdә 61,6%, 2022-ci illә müqayisәdә isә 41,8% az ticarәt 
dövriyyәsi qeydә alınmışdır. 2024- cü ildә Ukrayna ilә ticarәtin hәcmi 
2021-ci ilin rәqәmlәrindәn iki dәfәdәn çox geri qalır. 

Bu onu göstәrir ki, ixrac istiqamәtlәri üzrә әnәnәvi bazarlarda hәr 
an qeyri-müәyyәnlik yarana bilәr. Әlverişli çıxış imkanları hesab 
etdiyimiz region ölkәlәrindә baş verәn münaqişlәrә bizi ixrac 
maşrutlarının şaxәlәndirilmәsi reallıqları ilә üz-üzә qoyur. İxrac 
bazarları üzrә şaxәlәndirmәnin zәruriliyi region vә ya qlobal 
bazarlarda qarşılaşa bilәcәyimiz münaqişә vә böhran halında risklәrin 

 
3 Musayeva, C.Q. Azәrbaycan iqtisadiyyatı. Dәrs vәsaiti / C.Q.Musayeva, 
A.M.Tağıyev, – Bakı: Avropa nәşriyyatı, – 2018. – 432 s. 

idarә edilmәsi ilә bağlıdır.  
Aşağıdakı cәdvәl 1-dә ixracla bağlı mәlumatlarda bu problemi daha 

aydın görә bilirik. 
Cәdvәl 1. 

2024-cü ildә bәzi mühüm növ mәhsulların ixracı üzrә ilk yerlәri 
tutan ölkәlәr (neft-qaz vә neft-kimya mәhsulları istisna olmaqla) 

 

Mәh-
sullar 

Kartof 
Bitki 

yağları 

Meyvә vә 
tәrәvәz 

konservlәri 

Tәzә 
tәrәvәz 

Tәzә meyvә
Elektrik 
enerjisi 

Ö
lk

әl
әr

 

Rusiya İraq Rusiya Rusiya Rusiya Gürcüstan 
Ukrayna Türkiyә Gürcüstan Gürcüstan Ukrayna Türkiyә
Belarus Tacikistan Qazaxıstan Belarus Qazaxıstan Rusiya

Qazaxıs-
tan 

Gürcüstan Belarus Ukrayna 
Birlәşmiş 

Әrәb 
Әmirliklәri

İran İslam 
Respub-

likası
Digәr 
ölkәlәr 

İspaniya ABŞ İraq Türkiyә  
 

Mәnbә: DSK-nın mәlumatları әsasında müәllif tәrәfindәn tәrtib edilmişdir.  
https://www.stat.gov.az/source/trade/ 

 
Cәdvәldә 2024-cü ildә ölkәmizin 5 istiqamәtdә mәhsullar üzrә 

ixracının üstünlük tәşkil etdiyi ilk ardıcıl beşliyә daxil olan ölkәlәr öz 
әksini tapmışdır. Göründüyü kimi ixrac edilәn mәhsul növlәri üzrә 
İEOÖ böyük çәkiyә malikdir. Elektrik enerjisi ixracında isә qonşu 
ölkәlәri - Gürcüstan, Türkiyә, Rusiya vә İran İslam Respublikasını 
görә bilirik. Bitki yağları ixracında Qәrbi Avropanın әn böyük 
iqtisadiyyatlarından olan İspaniyanı görmәk bizi sevindirir. Avropa 
İttifaqı ölkәlәrinin әhalisinin alıcılıq qabiliyyәtinin yüksәk olduğunu 
vә әnәnәvi ixrac maşrutlarında olan risklәri nәzәrә alsaq ixracımızın 
bu istiqamәtdә perspektiv şaxәlәndirilmәsi әsas hәdәflәrdәn biri 
olmalıdır. Bu hәm dә iqtisadiyyatın digәr sahәlәri üçün gәlәcәk 
dövrlәrdә qarşılıqlı әmәkdaşlığa şәrait yaradan fürsәtlәrә çevrilә bilәr. 

Milli iqtisadiyyatın tәmәlini sәnaye sahәsi tәşkil edir. 
Elektroenergetika, maşınqayırma vә kimya sәnayesi kimi sәnaye 
sahәlәrinin inkişafı elmi-texniki irәlilәyişin iqtisadiyyatda daha da 
sürәtlәnmәsinә zәmin yaradır. Xüsusilә ağır sәnaye iqtisadiyyatın 
bünövrәsini tәşkil edir vә ölkәnin müxtәlif sahәlәrinin inkişafı ilә 

yanaşı, geniş tәkrar istehsal proseslәrinin reallaşmasına da şәrait 
yaradır. Yüngül vә qida sәnayesinin inkişafı әhalinin istehlak malları 
ilә tәmin olunmasında mühüm rol oynayır (cәdvәl 2). 

Cәdvәl 2. 
Azәrbaycan sәnayesinin 2013-2024-cü illәr üzrә struktur 

bölgüsü, faizlә 
 

 
Mәdәnçıxarma 

sәnayesi 
Emal 

sәnayesi 

Elektrik enerjisi, qaz vә 
buxar istehsalı, bölüş-
dürülmәsi vә tәchizatı

Su tәchizatı, tul-
lantıların tәmiz-
lәnmәsi vә emalı 

2013 72,7 21,4 5,2 0,7
2014 68,5 25,1 5,7 0,7
2015 62,1 29,9 7,1 0,9
2016 65,6 27,6 6,0 0,8
2017 70,3 24,4 4,6 0,7
2018 73,3 21,9 4,1 0,7
2019 69,9 25,1 4,3 0,7
2020 61,3 31,8 6,0 0,9
2021 65,6 28,8 4,8 0,8
2022 74,9 21,0 3,5 0,6
2023 67,0 27,4 4,7 0,9
2024 63,9 30,1 5,0 1,0

 

Mәnbә: DSK-nın mәlumatları әsasında müәllif tәrәfindәn tәrtib edilmişdir. 
https://www.stat.gov.az/source/industry/ 

 
Cәdvәlә nәzәr salsaq, ölkә iqtisadiyyatının sәnaye bölmәsinin 

durumunu ifadә edәn göstәricilәrin o qәdәr dә pozitiv vә dayanıqlı 
olmadığını görә bilәrik. Baxmayaraq ki, statistik göstәricilәr üzrә 
mәdәnçıxarma sәnayesinin ölkә sәnayesindә çәkisindә 2022-ci illә 
müqayisәdә 2023-cü ildә azalma müşahidә edilmişdir. Yәni, 
mәdәnçıxarma sәnayesi 2022-ci ildәki 74,9%-lik paydan 2023-cü ildә 
67,4%-ә, 2024-cü ildә isә 63,9%-ә qәdәr azalmışdır. Lakin bir cәhәti 
qeyd etmәliyik ki, 63,9%-lik göstәrici cәdvәldә tәhlil üçün qeyd edilmiş 
illәr üzrә heç dә әn müsbәt göstәrici deyil. Belә ki, 2015-ci ildә 
mәdәnçıxarma sәnayesinin payı 62,1%, 2020-ci ildә isә 61,3% olmuşdur. 

Ölkәnin emal sәnayesi subyektlәrinin әsas sәnaye-istehsal 
fondlarında olan hazırki vәziyyәt, onların yenilәnmәsi sәviyyәsi, qeyd 
edilәn sәnaye müәssisәlәrinin rәqabәtyönlü vә dünya standartlarına 
uyğun mәhsullarının yaradılmasına vә ixracına mane olur. Emal 

sәnayesi müәssisәlәrinin kifayәt qәdәr inkişaf etmәmәsinә ölkәdaxili 
vә xarici istehlakçıların ehtiyaclarının lazımınca ödәnilmәmәsi kimi 
faktorlar tәsir edir. 

Milli iqtisadiyyatın uzunmüddәtli perspektivi әhatә edәn inkişaf 
strategiyasının reallığa çevrilmәsi üçün әmәk mәhsuldarlığının 
yüksәldilmәsi yönündә kәnd tәsәrrüfatına yönәldilәn vәsaitin 
artırılması vacib әhәmiyyәt kәsb edir. Görülәn tәdbirlәr nәticәsindә 
torpaqların hәddәn artıq istifadәsi ilә sıradan çıxarılmasının qarşısının 
alınması vә  ekoloji mühitә mәnfi tәsirlәrinin minimuma endirilmәsinin 
effektiv yollarının tapılması zәruri hala çevrilir (cәdvәl 3).  

Cәdvәl 3. 
        Kәnd tәsәrrüfatı istehsalının iqtisadi sәmәrәlilik göstәricilәri 

 

Göstәricilәr 2018 2019 2020 2021 2022 2023 2024 
Kәnd tәsәrrüfatının 
ümumi mәhsulu, mln 
manat 

7010 7836,7 8428,9 9163,4 10984,212210,612995,2

Növlәr üzrә mineral 
gübrәlәrin idxalı, fiziki 
çәkidә, min  ton 

286,7 335,5 350,5 129,9 103,3 137,1 161,0 

Hәr nәfәrә düşәn kәnd 
tәsәrrüfatının ümumi 
mәhsulu, manat 

714 791 845 915 1088 1203 1274 

Kәnd tәsәrrüfatına 
yararlı topraq sahәsi, 
min ha 

4779,5 4779,7 4780,1 4780,6 4780,5 4779,6 4774,2 

Hәr nәfәrә düşәn  
kәnd tәsәrrüfatına  
yararlı torpaq sahәsi, 
hektar 

0.48 0.48 0.48 0.48 0.47 0.47 0,47 

Adambaşına düşәn әt 
vә әt mәhsullarının 
istehlakı (әtә 
çevirmәklә) kq 

40 41 41 41 42 43 45 

Dәnli bitkilәr üzrә kәnd 
tәsәrrüfatı 
müәssisәlәrindә bir 
sentner mәhsula әmәk 
mәsarifi, adam/saat 

8,8 9,5 8,5 9,5 8,4 8,0 7,2 

Mәnbә: DSK-nın mәlumatları әsasında müәllif tәrәfindәn tәrtib edilmişdir. 
https://www.stat.gov.az/source/agriculture/ 

Cәdvәl 3-dәn göründüyü kimi 2018-ci ildә kәnd tәsәrrüfatında 
istehsal edilәn ümumi mәhsulun dәyәri 7010 milyon manat olmuşdur. 
2019-cu ildә bu göstәrici 7836,7 milyon manat, 2020-ci ildә 8428,9 
milyon manat tәşkil etmişdir. Müsbәt tendensiya 2021-ci ildә dә 
davam etmişdir. Belә ki, kәnd tәsәrrüfatı üzrә qeyd etdiyimiz ildә 
9163,4 milyon manatlıq mәhsul istehsalına nail olunmuşdur. 2022-ci 
ildә 10984,2 milyon manata yüksәlәn bu göstәrici 2023-cü ildә 
12210,6 milyon manat, 2024-cü ildә isә 12 995,2 milyon manat olaraq 
qeydә alınmışdır.  

İqtisadi inkişafın dayanıqlı olması tәbii, insan vә coğrafi 
resurslarının sәmәrәli iqtisadi dövriyyәyә daxil edilmәsini tәlәb edir. 
Respublikada inkişafın әsasında resursların kompleks şәkildә istifadә  
olunması ilә yüksәk hәyat sәviyyәsi vә tәhlükәsiz hәyat fәaliyyәtinin 
tәmin edilmәsi dayanır. Sosial-iqtisadi amil kimi turizmin qlobal 
mәqsәdlәrin hәyata keçirilmәsindәki rolunun qiymәtlәndirilmәsi 
әsasında bu sahәnin inkişafı ümumi iqtisadi inkişaf strategiyasının vә 
strateji planlaşdırmanın bir hissәsi olaraq tәnzimlәnir. Aşağıdakı 
cәdvәldә ölkәmizin turizm sektoruna aid olan әsas sosial-iqtisadi 
göstәricilәrә yer verilmişdir. 

Cәdvәl 4-ә nәzәr yetirdikdә ikinci sütunda hotel vә hotel tipli 
obyektlәrin 2023-cü ilә nisbәtәn iqtisadi rayonlar üzrә gәlirlәrindә 
artımların olduğunu görә bilirik. Diqqәti cәlb edәn daha çox Mil-Muğan 
iqtisadi rayonu olub ki, gәlirlәrdә azalma 2023-cü ilә nәzәrәn 47% 
olmuşdur. Özünәmәxsus tәbii lanşaftı vә iqlimi ilә seçilәn, hәm yay, 
hәm dә qış turizmi üçün әlverişli coğrafi imkanlara malik, paytaxtan 
çox da uzaq olmayan Dağlıq Şirvan iqtisadi rayonunda hotel vә hotel 
tipli obyektlәrin gәlirlәrindәki azalmalar çox mәyusedici haldır. 

Beynәlxalq tәcrübәyә nәzәr saldıqda görürük ki, yerli vә regional 
sәviyyәdә turizmin inkişafında bәlәdiyyәlәrin mühüm rolu vardır. 
Dünyanın bir çox ölkәlәrindә regional vә lokal turizmin tәşviqi 
mәqsәdilә bәlәdiyyәlәrin dә iştirak etdiyi regional turizm 
assosiasiyaları fәaliyyәt göstәrir. Bu qurumlar yalnız yerli 
özünüidarәetmә orqanlarının deyil, eyni zamanda digәr maraqlı 
tәrәflәrin – mәsәlәn, biznes, müxtәlif әhali qrupları, investorlar, 
tәchizatçılar vә xidmәt sahәsindә çalışan şәxslәrin turizmlә bağlı 
maraqlarını regional sәviyyәdә müdafiә vә tәşviq edirlәr. 

Cәdvәl 4. 
2024-cü ildә iqtisadi rayonlar vә inzibati әrazi vahidlәri  üzrә 

turizm sektorun aid әsas sosial-iqtisadi göstәricilәr 
 

 Hotel vә 
hotel tipli 

obyektlәrdә 
iqtisadi 

rayonlar üzrә 
birdәfәlik 
tutum, yer 

Hotel vә 
hotel tipli 

obyektlәrin 
iqtisadi 
rayonlar 

üzrә 
gәlirlәri, 

min manat

Turagent vә 
turoperatorların  

iqitisadi rayonlar 
vә inzibati әrazi 
vahidlәri üzrә 
әldә etdiklәri 

gәlir, min manat 

Satılmış turizm 
zәrflәrinin 

iqtisadi rayonlar 
vә inzibati әrazi 
vahidlәri üzrә 

sayı, әdәd 
Cәmi blankların 

sayı
Bakı 28980 474197,8 

(+50,9%)
155.189,8 

(2,2 dәfә artıb)
71836 

Naxçıvan 
MR 

1437 4283 
(-11,9%)

322,4 
(9,7 dәfә artıb)

214 

Abşeron-Xızı 1249 2.597,7 
(+7,3%)

3.121,1 
(+31,1%)

1086 

Dağlıq Şirvan  2414 12.493,8 
(-6,6%)

5,9 
(-)

- 

Gәncә-
Daşkәsәn  

4140 25.121,3 
(+40,3%)

4031 
(14,2 dәfә artıb)

1711 

Qarabağ 3296 7.696,8 
(+26,6%)

0,9 
(-)

- 

Qazax-Tovuz 1113 1.362,1 
(+9,8%)

210,2 
(2,6 dәfә azalıb)

167 

Quba-
Xaçmaz 

12033 99.618,7 
(+44,4%)

21,9 
(36,5 dәfә artıb)

- 

Lәnkәran-
Astara 

4876 18.438,8 
(+18,8%)

193,8 
(3,2 dәfә azalıb)

72 

Mәrkәzi Aran 1496 2.130,0 
(+32,2)

1.098,5 
(2,3 dәfә artıb)

833 

Mil-Muğan 440 644,3 
(-47,7%)

97,4 
(8,2 dәfә artıb)

168 

Şәki-
Zaqatala 

5360 44.900,1 
(+8,9%)

2.092,2 
(+21,9%)

2354 

Şәrqi 
Zәngәzur 

- - - - 

Şirvan-
Salyan 

524 677,8 
(+77,6)

7,2 
(+2,8%)

6 

Xanalardakı mötәrizәlәrdә müvafiq olaraq 2023-cü illә müqayisәdә dәyişmәnin faiz vә ya 
dәfә ilә ifadәsi verilmişdir. 
 

Mәnbә: Dövlәt Statistika Komitәsinin mәlumatları әsasında müәllif tәrәfindәn tәrtib 
edilmişdir. https://www.stat.gov.az/source/tourism/ 

Ölkәnin sosial-iqtisadi sabitliyinin vә uzunmüddәtli inkişafının 
tәmin olunmasında regionların tarazlı vә ahәngdar şәkildә inkişafı 
mühüm әhәmiyyәt kәsb edir. Regional fәrqlәrin azaldılması vә 
regionlararası iqtisadi disbalansın aradan qaldırılması mәqsәdilә 
hәyata keçirilәn iqtisadi siyasәt tәdbirlәri dövlәtin strateji 
prioritetlәrindәn biri kimi çıxış edir. Regionların dayanıqlı inkişafı 
onların sosial-iqtisadi sistemlәrinin mühüm xüsusiyyәtlәrindәn biridir.  

Ölkә üzrә әsas kapitala yönәldilmiş investisiyaların ümumi hәcmi 
2024-ci ildә 22106 milyon manat olmuşdursa, Bakı şәhәrindә bu 
göstәrici 12442,9 milyon manat tәşkil etmişdir. Әn mühüm 
göstәricilәrdәn hesab edilәn sәnaye mәhsulu buraxılışında da fәrqlәrin 
olduğunu görә bilәrik. Belә ki, ölkә üzrә ümumi mәhsul buraxılışı 
64867,4 milyon manata, paytaxt üzrә 53661,7 milyon manat 
olmuşdur. Sәnaye mәhsulu üzrә mәhsul buraxılışının 82,7%-i Bakı 
şәhәrinin payına düşür. 

Dövlәtin regional siyasәti hәyata keçirilmәsi dövlәt sәviyyәsindә, 
regional qurumlar çәrçivәsindә, yerli icra hakimiyәti orqanları vә yerli 
özünüidarәtmә orqanlarının iştirakı ilә reallaşdırılır. Regionların 
qeyri-bәrabәr inkişaf etmәsi iqtisadi ehtiyatların disproporsional 
istifadәsinә, әhalinin mexaniki hәrәkәtinin güclәnmәsinә, hәyat 
sәviyyәsi arasında fәrqlәrin daha da dәrinlәşmәsinә sәbәb ola bilәr.4  

Regionların ayrı-ayrı mәhsul vә xidmәtlәr üzrә ixtisaslaşması 
sahibkarlığın inkişaf etdirilmәsinә әsaslanır. Bu amil nәzәrә alınaraq 
diaqram 2-dә fәaliyyәtdә olan sahibkarlıq subyektlәrinin iqtisadi 
rayonlar üzrә bölgüsü әks olunmuşdur. 

Sahibkarlığın inkişaf etdirilmәsi üçün dәstәk tәdbirlәrinin 
artırılması, dövlәt-özәl müsansibәtlәrinin daha da inkişaf etdirilmәsinә 
sәbәb olacaqdır. Bir çox biznes subyektlәri KOB mәrkәzlәrinin 
fәaliyyәti ilә tanış deyillәr. Bunun üçün sahibkarlara könüllü 
danışıqlar әsasında onların konsaltinq vә tәlimlәrә cәlb edilmәsi üçün 
sistemli vә intensiv işlәr aparılmalıdır.5 

 
4 Nuriyev, Ә.X  Regional idarәetmәnin әsasları / Ә.X.Nuriyev, – Bakı: Elm vә tәhsil 
nәşriyyat – poliqrafiya,  – 2007. – 427 s. 
5 Rzayev, İ.M. Azәrbaycan Respublikasında regionların davamlı sosial iqtisadi 
inkişafi: mövcud vәziyyәt vә gәlәcәk perspektivlәr / İ.M.Rzayev. – Bakı, 2010. – 
512 s. 

Diaqram 2. Fәaliyyәtdә olan sahibkarlıq subyektlәrinin sayının iqtisadi 
rayonlar üzrә bölgüsü 

Mәnbә: DSK-nın mәlumatları әsasında müәllif tәrәfindәn tәrtib edilmişdir. 
https://www.stat.gov.az/source/entrepreneurship/ 
 

Dissertasiya işinin “Azәrbaycan iqtisadiyyatının dayanıqlılığa 
әsaslanan şaxәlәndirilmәsinin tәkmillәşdirilmәsi istiqamәtlәri” 
adlanan III fәslindә qeyri-neft sektoruna әsaslanan dayanıqlılığının 
tәminindә dövlәtin investisiya strategiyasının vacib istiqamәtlәri, ölkә 
iqtisadiyyatının şaxәlәndirilmәsindә innovasiya istiqamәtli dayanıqlı 
inkişaf prioritetlәri, Azәrbaycan Respublikasında dayanıqlı iqtisadi 
inkişafa yönәlәn yaşıl iqtisadiyyat perspektivlәri öz әksini tapmışdır. 

Milli iqtisadiyyatda makro sәviyyәdә göstәricilәrin 
yaxşılaşdırılması şaxәlәndirilmiş istehsal strukturunda qeyri-neft 
sektorunun, xüsusilә strateji әhәmiyyәt daşıyan sahәlәrin çәkisinin 
artmasını labüd edir. İstehsal vә xidmәt sahәlәrinin yaradılması, 
maliyyә aktivlәrinin genişlәndirimәsi üçün iqtisadiyyata yönәldilәn 
investisiyaların idarә edilmәsindә dövlәt tәnzimlәmәlәri praktiki 
әhәmiyyәtә malikdir. Dövlәtin investisiya sahәsindә aktiv iştirakı 
iqtisadi sisteminin müasir xüsusiyyәtlәri әsasında özәl sahibkarlıq 
fәaliyyәtini vә dövlәt-özәl әmәkdaşlığını güclәndirir.  

Cәdvәl 5-dә 2018-2024-cü illәr aralığında Azәrbaycan 
iqtisadiyyatına qoyulan investisiyalar әks olunmuşdur.  

Cәdvәl 5. 
Azәrbaycan iqtisadiyyatına yönәldilәn investisiyalar vә onun 

dinamikası haqqında mәlumat 
 

Göstәricilәr İllәr 
2018 2019 2020 2021 2022 2023 2024

Cәmi 
investisiya 
qoyuluşu, 
milyon manat 

25877,0 24986,6 22484,0 25313,8 29135,1 32080,9 33135,6 

Neft-qaz 
sektoruna 
yönәldilmiş 
investisiyalar 
(min manat) 

5995208.6 5848882.9 5987590.7 5813463.9 5464883.7 6306842.4 5852061.5 

Әsas kapitala 
yönәldilmiş 
xarici 
investisiyalar 
(min manat) 

5370008.3 5672408.6 5155311.8 4253608.5 3622318.6 3900971.6 3331637.8 

Qeyri neft-
qaz sektoruna 
yönәldilmiş 
әsas kapitala 
investisiyalar 
(min manat) 

11249654.3 12690593.6 11238520.0 11001995.1 12413281.4 15003863.1 16254272.7 

Qeyri-dövlәt 
mülkiyyәtinә 
mәxsus 
müәssisә vә 
tәşkilatlar 
üzrә әsas 
kapitala 
yönәldilmiş 
investisiyalar 
(min manat) 

8812500.4 9728696.5 8694369.0 9134229.8 8515939.1 9421145.3 8753430.7 

 

Mәnbә:Dövlәt Statistika Komitәsinin mәlumatları әsasında müәllif tәrәfindәn tәrtib 
edilmişdir. https://www.azstat.gov.az/portal/search/search.do 
 

Milli iqtisadiyyatının rәqabәtә әsaslanan vә dayanıqlı inkişafını 
müәyyәn edәn әn mühüm göstәricilәrdәn biri mәhz investisiyaların 
dinamikası hesab olunur. Cәdvәldәn mәlum olur ki, 2018-ci ildә 
Azәrbaycan iqtisadiyyatına yönәldilmiş cәmi investisiyanın hәcmi 



24 

25877,0 milyon manat olmuşdur. 2019-cu ildә milli iqtisadiyyata 
investisiya qoyuluşunda azalma qeydә alınmışdır. Sözü gedәn ildә 
investisiya hәcmi 24986,6 milyon manat tәşkil etmiş vә çox tәәssüf ki, 
azalma 2020-ci ildә dә davam etmişdir. Belә ki, bu ildә  milli 
iqtisadiyyata yatırılan investisiya 22484,0 milyon manata bәrabәr 
olmuş, azalma 2019-cu ilin müvafiq göstәricilәri ilә müqayisәdә 10%, 
2018-ci ilin göstәricilәrinә nisbәtәn 13,2%-ә yaxın olmuşdur.  2021-ci 
ildә cәmi investisiya qoyuluşu әvvәlki ilә nisbәtәn 12,6%-ә yaxın 
artaraq  25313,8 milyon manata çatmışdır. 2022-ci ildә ümumi 
investisiya qoyuluşunun 29135,1 milyon manata, 2023 vә 2024-cü 
illәrdә isә 32080,9 vә 33135,6 milyon manata çatması ilә tәhlil üçün 
әsas götürdüyümüz illәr içәrisindә әn yüksәk göstәrici әldә olunmuşdur. 

İnvestisiyalar ölkә iqtisadiyyatının şaxәlәndrilmәsi üçün müstәsna 
rol oynasa da yönәldilәn investisiyalarda Bakının payının yüksәk 
olması nәzәrә çarpır. Bunu hәm cәmi investisiya qoyuluşunda, hәm dә 
әsas kapitala yönәldilәn investisiyanın hәcmindә dә görә bilәrik.  

Milli iqtisadiyyatın tarazlı vә sәmәrәli inkişafı üçün regionların 
yüksәk sәviyyәli enerji kompleksinin, nәqliyyat sisteminin, sәnaye vә 
kәnd tәsәrrüfatının, satışı sisteminin vә s. mövcud olması üçün 
aşağıdakı tәdbirlәrin görülmәsi xüsusi әhәmiyyәt kәsb edir: 

- rәqabәtәdavamlı sahәlәrә investisiya yönәldilmәsi imkanlarının 
artırılması; 

- investisiya qoyuluşunda dövlәt tәnzimlәnmәsi mexanizmlәrinin 
tәkmillәşdirilmәsi; 

- yeni investisiya mәnbәlәrinin aşkar edilmәsi vә genişlәndirilmәsi; 
- investisiya sabitliyinin tәmin edilmәsi vә s. 
Dövlәtin qeyri-neft strategiyasına uyğun hәdәflәrinin 

reallaşdırılmasında “innovasiya ekosistemi”nin formalaşdırılması 
hәlledici rol oynayır. Bura dayanıqlı innovasiya mühitinin 
mövcudluğu üçün lazım olan tәsisatların fәaliyyәtә başlaması, bu 
qurumların xarici mühit әlaqәlәrinin nizamlanması vә lazımi 
infrastrukturun bәrqәrar olması kimi amillәr daxildir. Dövlәt 
tәrәfindәn tәmin edilәn innovasiya ekosisteminin tәşviq edilmәsi 
siyasәti iştirak edәn tәrәflәrin maraqları çәrçivәsindә hәyata keçirilir. 
Bu innovasiyaların tәşviqi istiqamәtindә tәkliflәr hazırlayan elmi-
tәdqiqat institutları, “start-up”larla bağlı tәsisatlar, tәşkilatdaxili 

innovasiya struktur bölmәlәri arasında qarşılıqlı әlaqәlәrin qurulması 
ilә reallaşdırıla bilәr.  

İnnovasiya siyasәtinin effekti üç amildәn asılıdır. 
1. Azәrbaycan Respublikasının sosial-iqtisadi inkişafını tәmin 

etmәk üçün Milli Prioritetlәrdә nәzәrdә tutulmuş müasir innovasiyalar 
mәkanı çәrçivәsindә dövlәt idarәetmәsinin sәmәrәli vә koordinasiya 
edilmiş mexanizmlәrinin qurulması. 

2. İnnovasiyanın tәşviq edilmәsi baxımından inzibati prosedurların 
azaldılması üçün tәdbirlәrin güclәndirilmәsi. 

3. İnnovasiya iştirakçıları daxilindә koordinasiyanın 
möhkәmlәndirilmәsi (iş dünyası, sәnaye sәnaye müәssisәlәri ilә elmi-
tәdqiqat fәaliyyәti ilә mәşğul olan tәşkilatlar arasında sәmәrәlәli-birgә 
әmәkdaşlığın hәyata keçirilmәsi). 

Azәrbaycanda innovasiya sisteminә uyğun, regional vә beynәlxalq 
miqyasda rәqabәt aparmaq imkanlarına malik qeyri-neft sәnayesinin 
qurulması mәqsәdyönlü tәdbirlәrin vә istiqamәtlәrin icrası ilә 
mümkündür. Tәsәrrüfat münasibәtlәrinin sürәtlә inkişafı vә iqtisadi 
әlaqalәrn durmadan irәlilәdiyi müasir dövrü innovasiya sahibkarlığı 
olmadan tәsәvvür etmәk mümkün deyildir.  

Ölkәmizdә “yaşıl iqtisadiyyat” konsepsiyasına keçidә dair 
әhәmiyyәtli tәdbirlәr vә tәşәbbüslәr hәyata keçirilmәkdәdir. Tәsadüfi 
deyildir ki, bu konsepsiyanın reallaşdırılması istiqamәtindә qәbul 
olunan "Azәrbaycan 2030: sosiali-iqtisadi inkişafa dair Milli 
Prioritetlәr" Azәrbaycan iqtisadiyyatının gәlәcәk konturlarını özündә 
әks etdirәn әsas strateji sәnәddir. Beş Milli Prioriteti özündә әks 
etdirәn bu inkişaf konsepsiyasında “Tәmiz әtraf mühit vә yaşıl artım 
ölkәsi” adlanan beşinci prioritet özündәn әvvәlkilәri özündә ehtiva 
edir. Aydındır ki, yaşıl iqtisadiyyatın mәhz yaşıl artımla vә sağlam 
әtraf mühitlә qurulması inkar oluna bilmәz.   

Milli Prioritetlәrdә tәmiz әtraf mühit vә “yaşıl artım” ölkәsinin 
yaradılması üçün konkret istiqamәtlәr әks olunmuşdur. Bu 
istiqamәtlәr üzrә hәdәflәri sәmәrәli şәkildә reallaşması ekoloji 
mühitin keyfiyyәtinin artırılması vә yaşıl enerji mәkanının yaradılması 
mәqsәdinә çatmaqdan asılı olacaqdır. İqtisadi vә demoqrafik artımın 
ekoloji yöndәn mәnfi tәsirlәrinin vә tәhlükәlәrinin minimuma 
endirilmәsi qaçınılmaz hәqiqәtdir. 

NӘTİCӘ 
 
Aparılan tәdqiqata әsaslanaraq iqtisadiyyatın şaxәlәndirilmәsi ilә 

dayanıqlı iqtisadi inkişafa nail olunması istiqamәtindә aşağıdakı 
tәdbirlәrin hәyata keçirilmәsi mәqsәdәuyğun vә zәruridir. 

1. Neft qiymәtlәrindә baş verә bilәcәk dәyişikliklәr vә hasilatın 
azalması fonunda fondun gәlirlәri dә azala bilәr ki, bu da dövlәt 
büdcәsinin gәlәcәk illәrdәki sabitliyinә tәsir göstәrә bilәr. Belә bir 
şәraitdә әsas prioritetlәrdәn biri dә qeyri-neft gәlirlәrinin artırılması, 
sahibkarlıq mühitinin yaxşılaşdırılması vә investisiya cәlbediciliyinin 
yüksәldilmәsi olmalıdır. Bununla hәm iqtisadi artım daha sağlam 
tәmәllәr üzәrindә formalaşacaq, hәm dә sosial vә infrastruktur 
layihәlәrinin maliyyәlәşdirilmәsindә daha dayanıqlı maliyyә 
mәnbәlәri yaranacaq. 

2. Hazırkı sәnaye strukturuna nәzәr saldıqda, mәdәnçıxarma 
sahәsinin ümumi sәnaye istehsalı içәrisindә üstünlük tәşkil etdiyi 
aydın görünür. Bu sahә  xüsusilә neft vә qaz hasilatı ilә bağlı fәaliyyәti 
ilә sәnaye sektorunda dominant mövqedәdir. Lakin belә bir struktur 
uzunmüddәtli iqtisadi inkişaf baxımından risklәr yarada bilәr. Çünki 
xammal yönümlü sәnaye sektoru iqtisadiyyatın digәr sahәlәrinin 
inkişafı üçün yetәrli dәyәr zәnciri yaratmır vә әlavә dәyәr baxımından 
mәhdud imkanlara malikdir. 

3. Emal sәnayesinin rolunun güclәndirilmәsi xüsusi әhәmiyyәt 
daşıyır. Emal sәnayesi – o cümlәdәn qida sәnayesi, yüngül sәnaye, 
kimya, maşınqayırma vә metallurgiya sahәlәri – yüksәk әlavә dәyәr 
yaradan, ixrac potensialı olan vә daha çox iş yeri formalaşdıran 
sahәlәrdir. Bu sәbәbdәn dә ölkәdә emal sәnayesinin inkişafına 
yönәlmiş strateji yanaşmalar formalaşdırılmalı vә praktiki tәdbirlәr 
hәyata keçirilmәlidir.  

4. Aqrar sektorun dayanıqlı inkişafı vә mәhsul istehsalının 
artırılması, müasir dövrdә yüksәk mәhsuldarlığa malik vә resurslara 
qәnaәt edәn texnologiyaların tәtbiqini zәruri edir. Bu istiqamәtdә 
aparılan tәdbirlәr yeni texnoloji әsaslara malik kәnd tәsәrrüfatı 
modelinin formalaşdırılmasını, qabaqcıl avadanlıqlardan istifadәnin 
genişlәndirilmәsini vә genetik cәhәtdәn mәhsuldar bitki vә heyvan 
sortlarının tәtbiqini tәlәb edir.  

5. Turizmin dayanıqlı inkişaf vә iqtisadiyyatın şaxәlәndirilmәsindә 
rolu çox әhәmiyyәtlidir. Dayanıqlı turizmin iqtisadiyyata faydaları 
çoxşaxәlidir vә uzunmüddәtli perspektivә yönәlib. Belә turizm növü 
yerli iqtisadiyyatın inkişafını tәmin etmәklә yanaşı, tәbii vә mәdәni 
sәrvәtlәrin qorunmasını da dәstәklәyir. Yerli әhali turizm sahәsindә 
işlәyәrәk vә ya mәhsul vә xidmәtlәr tәqdim edәrәk gәlir әldә edir, 
belәliklә bölgәnin iqtisadiyyatı canlanır.  

6. İxracın strukturunda karbohidrogen mәnşәli mәhsulların 
üstünlük tәşkil etmәsi makroiqtisadi konyukturada dayanıqlılıq 
risklәrini azaldır. Digәr bir xüsusi әhәmiyyәt kәsb edәn mәsәlә ixracla 
bağlı bazarların şaxәlәndirilmәsidir. Ölkә daxilindә istehsal olunan 
mәhsulların bir hissә xarici bazarlara yönәldilir. Hәmin bazarlarda ola 
bilәcәk böhran hallarında ixracda kәskin enişlәr yarana bilәr. Bu 
sәbәbdәn ixrac bazarlarının şaxәlәndirilmәsi daxili istehsalın da 
zәmanәt altına alınmasına şәrait yarada bilәr. 

7. Dövlәt investisiyalarının ardıcıl şәkildә hәyata keçirilmәsi 
infrastrukturun yenilәnmәsi, sosial layihәlәrin icrası vә sәnayenin 
müxtәlif sahәlәrinin inkişafına müsbәt tәsir göstәrir. Lakin dayanıqlı 
vә uzunmüddәtli iqtisadi inkişaf yalnız dövlәt vәsaitlәri hesabına 
tәmin edilә bilmәz. Bu baxımdan, özәl investisiya mәnbәlәrinin cәlb 
edilmәsi vә bu istiqamәtdә әtraflı araşdırmaların aparılması zәruridir. 

8. Araşdırma nәticәsindә mәlum olmuşdur ki, innovativ inkişafın 
qarşısında duran әsas problemlәr sırasına innovasiya infrastruktunun 
yetәrincә formalaşmaması, elm–tәhsil–istehsalat әlaqәlәrinin zәifliyi, 
vә s. aiddir. Dövlәt tәrәfindәn innovasiya siyasәtinin hәyata 
keçirilmәsi istiqamәtindә mühüm institusional vә normativ-hüquqi 
addımlar atılsa da, bu tәdbirlәrin real iqtisadi nәticәlәrә çevrilmәsi 
üçün daha sistemli vә inteqrasiya olunmuş yanaşmaya ehtiyac vardır.  

